ԱՄՓՈՓԱԹԵՐԹ

«Հայաստանի Հանրապետության կառավարությանն առընթեր պետական եկամուտների կոմիտեի կարիքների համար տերմինալների ձեռք բերման տեխնիկական բնութագրերին հավանություն տալու մասին»  ՀՀ կառավարության որոշման նախագծի վերաբերյալ ներկայացված կարծիքների 

	Առարկության, առաջարկության հեղինակը
	Առարկության, առաջարկության բովանդակությունը


	Ընդունման նպատակահարմարությունը



	ՀՀ  կառավարության աշխատակազմ
(334-10,10.04.10թ.)
	1. Առաջարկում են «ՀՀ կառավարությանն առընթեր պետական եկամուտների կոմիտեի կարիքների համար տերմինալների ձեռք բերման տեխնիկական բնութագրերին հավանություն տալու մասին» ՀՀ կառավարության որոշման նախագիծը ներկայացնել ՀՀ կառավարության արձանագրային որոշման նախագծի տեսքով:
	Առաջարկությունն ընդունվել է, ՀՀ կառավարության որոշման նախագիծը ներկայացվել է ՀՀ կառավարության արձանագրային որոշման նախագծի տեսքով:


	ՀՀ Արդարադատության նախարարություն
(454-10,12.04.10թ.)
	1. Որոշման նախագծի վերնագրում և 1-ին կետում անհրաժեշտ է «բնութագրերին» բառը փոխարինել «բնութագրին» բառով:
2. Որոշման նախագծով հաստատվող հավելվածի 6-րդ կետով նախատեսված ցուցանիշներն անհրաժեշտ է նախատեսել հավելվածի ձևով, նկատի ունենալով «Իրավական ակտերի մասին» Հայաստանի Հանրապետության օրենքի 37-րդ հոդվածի 5-րդ մասի պահանջները, որոնց համաձայն իրավական ակտով հաստատվող առանձին բաղկացուցիչ մասերը` կանոններ, կանոնադրություններ, կարգեր, հրահանգներ, պարզաբանումներ, պայմաններ, գնացուցակներ, ցուցակներ, ցանկեր, կազմեր, աղյուսակներ, գրաֆիկներ, քարտեզներ, գծապատկերներ և այլն, ձևակերպվում են հավելվածների ձևով, իսկ իրավական ակտի համապատասխան մասերը պետք է հղում պարունակեն այդ հավելվածներին:
3. Որոշման նախագծով հաստատվող հավելվածով նախատեսված հապավումներն անհրաժեշտ է նշել հայերեն տառադարձությամբ` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
4. Միաժամանակ, նախագիծն անհրաժեշտ է համաձայնեցնել պետական կառավարման մարմինների հետ, մասնավորապես` Հայաստանի Հանրապետության ֆինանսների նախարարության հետ:      
	Առաջարկությունն ընդունվել է,  որոշման նախագծի վերնագրում և 1-ին կետում «բնութագրերին» բառը փոխարինվել  է «բնութագրին» բառով:

Առաջարկությունն ընդունվել է, որոշման նախագծով հաստատվող հավելվածի 6-րդ կետով նախատեսված ցուցանիշները ներկայացվել են հավելվածի ձևով:
Առաջարկությունն ընդունվել է, որոշման նախագծով հաստատվող հավելվածով նախատեսված հապավումները նշվել են հայերեն տառադարձությամբ:

Որոշման նախագիծն ուղարկվել է 06.04.10թ. թիվ ԿՄ/79-10  գրությամբ ՀՀ ֆինանսների նախարարություն և 06.04.10թ. թիվ ԿՄ/78-10 ՀՀ կառավարության աշխատակազմ:  

	ՀՀ Ֆինանսների նախարարություն
(368-10,14.04.10թ.)
	Նախագծի վերաբերյալ առաջարկություններ չկան:

